
						З пляцоўкі Вікікрыніцы

					

					


					
					
					Гэта старонка была вычытаная

Слава табе, Шафарыку,

Вавекі і векі,

70 Што сабраў ты ў адно мора

Славянскія рэкі!









Прывітай жа ў сваёй славе

І маю нябогу,

Лепту-думку нямудрую

Пра чэха святога,

Вялікага мучальніка,

Пра слаўнага Гуса!

Прымі, ойча. А я ціха

Богу памалюся,

80 Каб усе славяне сталі

Добрымі братамі

І сынамі сонца, праўды

І ерэтыкамі,

Вось такімі, як Канстанцкі

Ерэтык вялікі!

І мір свету падаруюць

І славу вавекі!




22 лістапада 1845

у Пераяславе



Камень, егоже небрегоша

зиждущий, сей бысть во главу

угла: от господа бысть сей,

и есть дивен во очесех наших.




Псалом 117, стих 22.



"Кругом няпраўда і няволя,

Народ замучаны маўчыць.

90 І на апостальскім прастоле

Чарнец адкормлены сядзіць.

Крывёй гандлюе пад'ярэмных

І рай у наймы аддае!

Цару нябесны! Надарэмны

Твой суд і царствіе твае.

Пераключыць абмежаваную шырыню зместу







